
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2022  ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ ֆինանսների նախարարություն
	22.03.2023թ.

	
	N 01/34-3/5297-2023

	   
  Նախագծով առաջարկվում է ՀՀ 2023 թվականի պետական բյուջեով նախատեսված ՀՀ կառավարության պահուստային ֆոնդից «1041. Մեծ նվաճումների սպորտ» ծրագրի «11039․ «Միջազգային մրցաշարերին մասնակցության և մասնագիտական մարզահագուստով ապահովման նպատակով մարզական ֆեդերացիաներին լրացուցիչ աջակցության հատկացում» նոր միջոցառմանը հատկացնել 54.7 մլն դրամ: 
Համաձայն Նախագծին կից հիմնավորման՝ վերջինիս ներկայացումը պայմանավորված է «Հայաստանի  բասկետբոլի ֆեդերացիա», «Հայաստանի  բադմինթոնի  ֆեդերացիա», «Հայաստանի վոլեյբոլի ֆեդերացիա», «Հայաստանի ըմբշամարտի ֆեդերացիա» հասարակական կազմակերպությունների կողմից 2023 թվականի Եվրոպայի և աշխարհի առաջնություններին պատշաճ մասնակցություն ապահովելու նպատակով (այդ թվում, մասնագիտական մարզահագուստի ձեռք բերում) լրացուցիչ  գումար  տրամադրելու  անհրաժեշտությամբ և ՀՀ վարչապետի 2023 թվականի փետրվարի 15-ի № 02/16.9/4761-2023 հանձնարարականով (համապատասխան ֆեդերացիաներին աջակցություն տրամադրելու նպատակով մշակել և ներկայացնել ՀՀ կառավարության որոշման նախագիծ):
Այդ կապակցությամբ հարկ է նշել, որ վերոնշված ֆեդերացիաներին ՀՀ 2023 թվականի պետական բյուջեի «1041. Մեծ նվաճումների սպորտ» ծրագրի «11001. ՀՀ առաջնություններին և միջազգային միջոցառումներին մասնակցության ապահովման համար մարզիկների նախապատրաստում և առաջնությունների անցկացում» և «11002. ՀՀ հավաքական թիմերին մարզահագուստով և մարզահանդերձանքով ապահովում» միջոցառումներով նախատեսված գումարների շրջանակներում նախատեսվել են հատկացումներ՝ ընդհանուր  457.9 մլն դրամի չափով: Նկատի ունենալով նշվածը՝ հայտնում ենք, որ պետական բյուջեով նախատեսված նույնաբովանդակ միջոցառումների առկայության պարագայում՝ հիմնավորված չէ նոր միջոցառման նախատեսումը:
 
	
	Ընդունվել է ի գիտություն:
   Համաձայն ՀՀ վարչապետի 2023 թվականի փետրվարի 15-ի № 02/16.9/4761-2023  հանձնարարականի՝ Հայաստանի Հանրապետության կրթության, գիտության, մշակույթի և սպորտի նախարարության կողմից պատրաստվել և շրջանառվել է ՀՀ կառավարության որոշման նախագիծ, համաձայն որի նախատեսվում է «Հայաստանի  բասկետբոլի ֆեդերացիա», «Հայաստանի  բադմինթոնի  ֆեդերացիա», «Հայաստանի  վոլեյբոլի ֆեդերացիա»,  «Հայաստանի  ըմբշամարտի ֆեդերացիա» և «Հայաստանի ֆուտբոլի ֆեդերացիա» հասարակական կազմակերպություններին ՀՀ կառավարության պահուստային ֆոնդից լրացուցիչ հատկացնել ևս 1,056,530.7 հազար դրամ գումար, որից միայն 1,000,000.0 հազար դրամը «Հայաստանի ֆուտբոլի ֆեդերացիա» ՀԿ-ին (ՀՀ ֆինանսների նախարարություն ուղարկված նախագծում վերջինիս համար նախատեսված գումարը ներառված չէր, հիմնավորող փաստաթղթերի բացակայության պատճառով):
Սույն նախագծով նախատեսվում ձևավորել նոր միջոցառում, քանի որ «1041. Մեծ նվաճումների սպորտ» ծրագրի «11001. ՀՀ առաջնություններին և միջազգային միջոցառումներին մասնակցության ապահովման համար մարզիկների նախապատրաստում և առաջնությունների անցկացում» և «11002. ՀՀ հավաքական թիմերին մարզահագուստով և մարզահանդերձանքով ապահովում» միջոցառումներով նախատեսված գումարները տրվել են նպատակային, մասնավորապես 1041 ծրագրի «11002. ՀՀ հավաքական թիմերին մարզահագուստով և մարզահանդերձանքով ապահովում» միջոցառումով նախատեսվում է թվով 33 մարզական ֆեդերացիաներին հատկացնել 650 լրակազմ  սպորտային հագուստ, կոշիկ և այլ պարագաներ, իսկ սույն «Միջազգային մրցաշարերին մասնակցության և  մասնագիտական մարզահագուստով  ապահովման նպատակով մարզական ֆեդերացիաներին լրացուցիչ աջակցության հատկացում» միջոցառումը լրացուցիչ հատկացվող գումար է, ընդ որում նախատեսվում է ձեռք բերել երբևէ չպլանավորված մրցումային մարզահանդերձանք:

	Ավելին, Նախագծով բացահայտված չէ՝ լրացուցիչ միջոցների հատկացումը պայմանավորված է նախապես պլանավորված աշխատանքների ընդլայնմամբ, թե ոչ, և ինչ արդյունքներ և արդյունավետություն է ապահովվելու այդ գումարների հաշվին:
Վերոգրյալները նկատի ունենալով, հայտնում ենք, որ բարձրացված հարցի վերաբերյալ դիրքորոշում կարող ենք հայտնել նշված դիտարկումների վերաբերյալ պարզաբանումներ ստանալուց հետո:
	
	Ընդունվել է ի գիտություն:
Նախագծով նախատեսված լրացուցիչ միջոցների հատկացումը նախապես պլանավորված չի եղել, այլ հանդիսանում են լրացուցիչ միջոցառումներ: Միաժամանակ նախագծին կից հավելված N 4 և 5-ում նշված են բոլոր արդյունքային ցուցանիշները, այդ թվում միջոցառումների և մասնակիցների թիվը, ինչպես նաև ձեռք բերվող ապրանքների թվաքանակը:





	1. ՀՀ ֆինանսների նախարարություն և 04.04.2023թ. ՖՏԿ նիստի օրակարգի N 4 հարցի վերաբերյալ ՀՀ ֆինանսների նախարարության կողմից տրամադրված տեղեկանք
	04.04.2023թ.

	
	N 01/34-3/6112-2023

	Ձեր կողմից ներկայացված ՀՀ կառավարության «Հայաստանի Հանրապետության 2023 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ  փոփոխություններ և լրացումներ կատարելու, ինչպես նաև Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
Նախագծով առաջարկվում է ՀՀ մարզական ֆեդերացիաներին Եվրոպայի և աշխարհի առաջնություններին պատշաճ մասնակցության ապահովման նպատակով ՀՀ կառավարության պահուստային ֆոնդից լրացուցիչ հատկացնել 1,056․5 մլն դրամ գումար, որի կապակցությամբ հայտնում ենք, որ մեր դիրքորոշումը Ձեզ ենք ներկայացրել ս․թ․ մարտի 22-ի թիվ 01․1/34-3/5297-2023 գրությամբ (կցվում է) և դրանում արծարծված դիտարկումների վերաբերյալ ՀՀ ԿԳՄՍ նախարարության կողմից համապատասխան պարզաբանումներ դեռևս չենք ստացել: Մասնավորապես գրությամբ խնդրել էինք տրամադրել պարզաբանումներ հետևյալ հարցերի վերաբերյալ.
· լրացուցիչ միջոցների հատկացման անհրաժեշտությունը,
· ինչով է այն պայմանավորված՝ նախապես պլանավորված աշխատանքների ընդլայնմամբ, թե ոչ,
· ինչ խնդիրներ են լուծվելու հատկացվող միջոցներով և ինչպիսի արդյունքներ և արդյունավետություն է ակնկալվում ապահովել լրացուցիչ գումարների հատկացմամբ,
· ինչու ներկայացված միջոցառումները նախօրոք չեն պլանավորվել և արդյոք դրանց ֆինանսավորումը հնարավոր չէ իրականացնել 2023թ. պետական բյուջեով նախատեսված հատկացումների հաշվին:
Միաժամանակ հայտնում ենք, որ Նախագծի ընդունումը հիմնավորող փաստաթղթի համաձայն հատկացվելիք միջոցների հաշվին գնումները Հայաստանի ֆուտբոլի ֆեդերացիան արդեն իսկ կատարել է՝ չպահպանելով «Գնումների մասին» օրենքը:
	Այս կապակցությամբ հարկ է նշել, որ վերոնշյալ օրենքի 2-րդ հոդվածի համաձայն՝ պատվիրատու են հանդիսանում պետությունից նվիրաբերության կամ դրամաշնորհի կարգով միջոցներ ստացած իրավաբանական անձինք` նվիրաբերության կամ դրամաշնորհի կարգով ստացված միջոցների հաշվին կատարվող գնումների մասով:
	Հետևաբար, հատկացվելիք միջոցների հաշվին գնումները կազմակերպությունները պետք է իրականացնեն նշված օրենքով նախատեսված կանոններին համապատասխան:
Ելնելով վերոգրյալից հայտնում ենք, որ ներկայացված Նախագծի վերաբերյալ դիրքորոշում կարող ենք հայտնել վերը նշված պարզաբանումների ներկայացման և դրանց ուսումնասիրման պարագայում։

	Ընդունվել է ի գիտություն:
Հայտնում եմ, որ սույն որոշման նախագծով տրամադրվող գումարը միտված է լինելու չեզոքացնելու «Գովազդի մասին» ՀՀ օրենքում փոփոխություններ և լրացումներ կատարելու հետևանքները և ապահովելու ազգային հավաքականների բնականոն գործունեությունը, այլապես ազգային հավաքականների՝ միջազգային հանդիպումներին մասնակցության ապահովումը հնարավոր չէ իրականացնել: 
Հարկ է նշել, որ մարզական ֆեդերացիաներին հատկացվող գումարների եռամսյակային բաշխման և արդյունքային ցուցանիշների համար հիմք են հանդիսացել վերջիններիս կողմից ուղարկված գրությունները, դրանց կից նախահաշիվները, միջոցառումների կանոնադրությունները և գումարը ֆեդերացիային նախատեսվում է հատկացնել այն եռամսյակում, երբ իրականացվելու է միջոցառումը:
Համաձայն «Հայաստանի ֆուտբոլի ֆեդերացիա» հասարակական կազմակերպության գրության՝ վերջինիս եկամուտները մեծամասամբ գոյանում են UEFA-ի և FIFA-ի կողմից հատկացված միջոցների հաշվին, որը ՀՖՖ-ին տրամադրվում է արտարժույթով: 2022-2023 թվականներին արտարժույթի փոխարժեքի էական նվազման պատճառով ՀՖՖ-ում առաջացել է էական բաց: Բացի այդ, վերոնշյալ ֆեդերացիաները, և մասնավորապես ՀՖՖ-ն, ի դեմս բուքմեյքերական ընկերությունների ուներ կայուն հովանավոր, սակայն օրենսդրական փոփոխության արդյունքում, բուքմեյքերական ընկերությունների գովազդի արգելման պատճառով, ֆեդերացիաները զրկվեցին ֆինանսական հոսքերից, որից ամենամեծ կշիռը կազմում էր ՀՖՖ-ի եկամուտը:
Վերոգրյալի հետևանքով ստեղծված իրավիճակը շտկելու նպատակով ֆեդերացիաները ունեն լրացուցիչ ֆինանսական միջոցների անհրաժեշտություն, քանի որ սույն որոշման շրջանակում իրականացվող միջոցառումները պլանավորվել և իրականացվել են հովանավորչական գումարների հաշվին:
Միաժամանակ հարկ է նշել, որ Հայաստանի ֆուտբոլի ֆեդերացիան ՀՀ պետական բյուջեից ընթացիկ ծախսերի կատարման կամ միջոցառումներին մասնակցության համար ֆինանսական աջակցություն չի ստանում:
· Ընդհանուր առմամբ կարելի է փաստել, որ միջոցառումները նախօրոք պլանավորված չեն եղել պետական միջոցների հաշվին, քանի որ նախատեսված էին իրականացվել հովանավորչական գումարների հաշվին: 
· Գումարի հատկացումը միտված է ապահովելու ազգային հավաքականների բնականոն գործունեությունը, այլապես ազգային հավաքականների՝ միջազգային հանդիպումներին մասնակցության ապահովումը հնարավոր չէ իրականացնել, իսկ արդյունքային ցուցանիշները հստակ նշված են  նախագծին կից հավելված N 4 և 5-ում:
[bookmark: _GoBack]
































